
Wanaume na Wanawake wote wanahitaji na wanastahili kuishi kwa heshima na 
uhuru kama ambavyo Rais Bush alisema: “Maendeleo ya uhuru ni historia 
kubwa sana ya wakati wetu.”  Uendelezaji wa haki za binadamu na demokrasia 
ni suala la dunia nzima na kuna mjadala wa dunia unaokua kuhusu demokrasia 
na maadili ya pamoja yanayolinda utawala wa kidemokrasia. 
 
Mahitaji yanayoongezeka ya utawala wa kidemokrasia yanaakisi utambuzi 
kwamba mdhamini mzuri wa haki za binadamu ni demokrasia inayostawi yenye 
uwakilishi, asasi za serikali zinazowajibika, haki sawa chini ya utawala wa 
sheria, jumuiya ya wananchi yenye nguvu, mfumo wa kisiasa wa vyama vingi, 
na vyombo huru vya habari. 
 
Marekani na mataifa mengine huru yana wajibu wa kutetea haki za binadamu na 
kusaidia kueneza ustawi wa kidemokrasia.  Lazima tuzisaidie nchi kuanzisha 
asasi za kidemokrasia ambazo zitahakikisha kuwa haki za binadamu 
zinaheshimiwa kwa muda mrefu.  Lazima tuzisaidie demokrasia zilizo dhaifu 
kutoa maisha mazuri kwa raia wake.  Lazima tuziite nchi kutoa maelezo 
zinapozembea kutekeleza majukumu yao ya Kimataifa ya haki za binadamu.  Na 
lazima wakati wote tusimame kwa mshikamano na wanaume na wanawake 
jasiri duniani kote wanaoishi katika hofu na bado wana ndoto ya  uhuru. 
 
Kwa kutetea na kuendeleza haki za binadamu na kanuni za kidemokrasia, 
tunayaamini maadili tunayoyathamini ya nchi yetu na kuweka msingi wa amani 
ya kudumu.  Utekelezaji wa ahadi za Tamko la Ulimwengu la Umoja wa Mataifa 
la Haki za Binadamu na kujenga demokrasia yenye nguvu duniani kote 
utachukua vizazi vingi, lakini ni kazi yenye umuhimu mkubwa ambayo 
haipaswi kucheleweshwa. 
 
Kwa kuyazingatia haya, ninayo furaha kuwasilisha Ripoti ya Idara ya Nchi 
kuhusu Utekelezaji wa Haki za Binadamu kwa   Mwaka 2005 katika Bunge la 
Marekani. 
 
Condoleezza Rice 
 
Katibu wa Nchi 



 
 
Utangulizi 
 
Ripoti ya Nchi Kuhusu Utekelezaji wa Haki za Binadamu -2005 
 
Imetolewa na Ofisi ya Demokrasia, Haki za Binadamu, na kazi 
 Machi 8, 2006 
 
 
Ripoti hizi zinaelezea utendaji wa nchi 196 katika kutekeleza wajibu wao wa 
Kimataifa kuhusu haki za binadamu.  Haki hizi za msingi, zilizoonyeshwa 
kwenye Tamko la Ulimwengu la Umoja wa Mataifa la Haki za Binadamu, 
zimekuwa zikipokelewa na watu wa kila utamaduni na rangi,  kila historia na 
imani, na zinafanya kile ambacho Rais Bush anakiiita “mahitaji yasiyo na 
mjadala ya haki za binadamu”. 
 
Idara ya Nchi ilichapisha ripoti za kwanza za mwaka za nchi kuhusu utekelezaji 
wa haki za binadamu mwaka 1977 kwa mujibu wa mamlaka ya Bunge, na 
zimekuwa ni sehemu muhimu ya jitihada za Marekani za kuendeleza heshima 
ya haki za binadamu duniani kote.  Kwa karibu miongo mitatu, ripoti zimekuwa 
ni nyaraka za rejea na msingi wa hatua za ushirikiano miongoni mwa serikali; 
asasi na watu binafsi katika kukomesha udhalilishaji na kuimarisha uwezo wa 
nchi wa kulinda haki za msingi kwa wote. 
 
Uteteaji wa haki za binadamu duniani sio jaribio la kuingiza maadili mageni ya 
raia wa nchi nyingine au kuingilia mambo yao ya ndani.  Tamko la Ulimwengu 
linamtaka kila mtu na kila chombo katika jamii…. Kuendeleza heshima ya haki 
hizi na uhuru na kwa hatua zinaoendelea, kitaifa na kimataifa, ili kupata 
utambulisho wao kidunia unaofaa na kisheria…” 
 
Rais Bush ameifanya Marekani ijitolee katika kufanya kazi na demokrasia 
nyigine na wanaume na wanawake wenye mapenzi mema duniani kote ili 
kufikia lengo la kihistoria la kipindi cha muda mrefu: “mwisho wa udhalimu 
katika dunia yetu.” 
 
Kwa uhakika, ukiukaji wa haki za binadamu na kutokutenda haki unaweza na 
hutokea katika nchi za kidemokrasia.  Hakuna mfumo wa serikali usio na dosari.  
Hali ya haki za binadamu katika demokrasia hutofautiana sana duniani kote, na 
ripoti hizi za nchi zinaonyesha ukweli huo.  Hasa mifumo ya kidemokrasia 
yenye mizizi isiyo na kina na raslimali chache huweza kushindwa wajibu wao 
kwa wananchi, ukiwemo wajibu wa haki za binadamu.  Mabadiliko ya 
kidemokrasia yanaweza kuwa na vurugu na ya ghafla.  Kuenea kwa rushwa 



kunaweza kuchelewesha maendeleo ya kidemokrasia, kubadilisha michakato ya 
kisheria, na kuharibu imani ya wananchi. Hata hivyo, kwa ujumla, nchi zenye 
mifumo ya kidemokrasia zinatoa ulinzi mkubwa dhidi ya ukiukwaji wa haki za 
binadamu kuliko zinavyofanya nchi zisizo za kidemokrasia. 
 
Marekani iko katika safari ya kuelekea kwenye uhuru na haki kwa kuwa vyote 
vimekuwa vya muda mrefu na vigumu, na bado viko mbali sana.  Na bado siku 
zinavyokwenda matawi yetu ya serikali yanayojitegemea, vyombo vyetu vya 
habari vilivyo huru, uwazi wetu kwa dunia, na muhimu sana, ujasiri wa 
wananchi wa haraka wa wamarekani wazalendo unatusaidia kuyaamini maadili 
yetu anzilishi na wajibu wetu wa kimataifa wa haki za binadamu. 
 
Ripoti hizi za nchi zinatoa msingi wa kweli wa kuweza kupata maendeleo 
yaliyotokana na haki za binadamu na changamoto zinazobakia.  Ripoti 
zinahakiki utendaji wa kila nchi kwa Mwaka  2005, sio tu utendaji wa nchi moja 
dhidi ya nyingine.  Wakati kila ripoti ya nchi  inajizungumzia yenyewe, maoni 
mtambuko yanaweza kutolewa.  Maoni makuu sita, yakiungwa mkono na 
mifano maalum ya nchi, yamesisitizwa hapa chini:  mifano hiyo ni dhahiri, na sio 
kamilifu. 
 
Kwanza, nchi ambazo mamlaka yamo mikononi mwa watawala 
wasiowajibika huelekea kuwa wakiukaji wakuu wa haki za binadamu 
duniani.  Nchi hizi zinaanzia  katika mifumo iliyofungwa, ya kiimla ambayo 
inawaingiza raia wake kwenye ukiukwaji mkubwa wa haki zao za msingi hadi 
kwenye mifumo ya kimabavu ambako haki za msingi hukataliwa kabisa. 
 
Mwaka 2005 Jamhuri ya Kidemokrasia ya Watu wa Korea (DPRK au Korea ya 
Kaskazini) ilibakia kuwa moja ya nchi ambazo zilitengwa zaidi duniani utaratibu 
wa Utawala wa kikatili uliendelea kudhibiti karibu maeneo yote ya maisha ya 
wananchi, kuwanyima uhuru wa kusema, dini, magazeti, kufanya mikutano na 
kutembea, pamoja na haki za wafanyakazi.  Desemba 2005, utawala ulirejea tena 
kwenye utengaji kwa kuondolewa kwa asasi ya kimataifa isiyo ya Kiserikali 
(AISE)   iliyokuwa nchini. 
 
Huko Burma ambako halmashauri ya utawala wa “diktat” uliahidi mabadiliko 
ya kidemokrasia na kuheshimu haki za binadamu, uliendelea kuonyesha ukatili 
na uonevu.  Ajira za kulazimishwa, biashara ya watu, utumiaji wa wanajeshi 
watoto na ubaguzi wa dini viliendelea kuwa kero kubwa.  Udhalilishaji 
ulioendelea wa kijeshi ulijumuisha ubakaji, utesaji, adhabu za kifungo na 
uhamishaji wa raia kwa nguvu ambao wanatokana na makabila madogo.  
Utawala uliendeleza udhibiti wa kikatili kwa kuchunguza, kubughudhi na 
kuwaweka kifungoni wanaharakati wa kisiasa, wakiwemo Nobel Laureate na 



kiongozi wa upinzani Aung San Kyi; ambaye aliendelea kuwa kizuizini bila ya 
kufunguliwa mashtaka. 
 
Mwaka 2005 Serikali ya Iran tayari ilikuwa na rekodi mbaya kuhusu haki za 
binadamu na demokrasia.  Katika uchaguzi wa rais wa Juni,  zaidi ya wagombea 
elfu moja waliojiandikisha wakiwemo wagombea wote wanawake-walitupiliwa 
mbali kwenye kinyang’anyiro na baraza la usimamizi la nchi.  Rais mpya 
aliyechaguliwa mwenye msimamo mkali alikanusha kuwepo kwa maangamizi 
na akatoa wito Israel iondolewe.  Wabunge wa chama tawala na rais 
walisimamia kuharibika kwa hali katika magereza ya mamia ya wafungwa wa 
kisiasa, vikwazo zaidi kuhusiana na uhuru wa magazeti na kuendelea kupotea 
kwa uhuru kijamii na kisiasa.  Udhalilishaji mbaya zaidi kama vile kukamatwa 
mara moja, ukiukaji wa hali ya juu wa uhuru wa kidini, ubaguzi wa kikabila na 
kidini, kupotea, ufuatiliaji mkali, na kutumia mateso na mambo mengine ya 
kudhalilisha viliendelea. 
 
Huku Zimbabwe serikali iliendeleza mashambulizi makali dhidi ya heshima ya 
binadamu na uhuru wa msingi wa kubana jumuiya za wananchi na AZISE za 
haki za binadamu na kushughulikia uchaguzi wa wabunge wa Machi: Wabunge  
wa upinzani walidhalilishwa, ikiwa ni pamoja na kuteswa na kubakwa.  
Marekebisho ya Katiba mpya yaliruhusu serikali kudhibiti utokaji nje ya nchi; 
yalihamisha hati kwenda serikalini za wote waliogawiwa ardhi upya katika 
programu ya upataji ardhi; na kufuta haki za kuhoji upatikanaji wa ardhi katika 
mahakama.  Operesheni ya Serikali ya kurejesha Mpango wa Mji, ilianza 
kubomoa nyumba na biashara zisizokuwa halali, kuhamisha na au kuharibu 
maisha ya zaidi ya watu elfu 700 na kubana zaidi uchumi wa nchi uliokuwa 
dhaifu na kushuka. 
 
Nchini Kyuba utawala uliendelea kudhibiti maeneo yote ya maisha kupitia 
chama cha Kikomunisti na serikali – ilidhibiti vyama vya wananchi.  Utawala 
ulinyamazisha wito wa kutaka mageuzi ya kidemokrasia, kama vile Mradi wa 
Varela, ambao ulipendekeza kura ya maoni ya kitaifa.  Mamlaka ziliwakamata, 
kuwaweka kizuizini, kuwatoza faini na kuwaogofya wanaharakati wa Varela na 
serikali iliwashikilia wafungwa na mahabusu wa kisiasa takriban  333. 
 
Huko Uchina rekodi ya haki za biandamu iliendelea kuwa mbaya, na serikali 
iliendelea kufanya udhalilishaji mkubwa.  Wale ambao walikuwa wapinzani wa 
sera au maoni ya serikali au waliopinga mamlaka ya serikali walibughudhiwa, 
kuwekwa kizuizini, na kufungwa na serikali na mamlaka za usalama.  Vurugu 
za kuharibu utulivu wa wananchi na malalamiko ya kutaka manung’uniko 
yashughulikiwe yaliongezeka kwa kiasi kikubwa, na matukio kadhaa 
yalinyamazishwa kwa nguvu.  Hatua muhimu za kuongeza mamlaka ya 
mahakama na kupunguza utumiaji nguvu kiholela unaofanywa na polisi na 



askari wa usalama zilisimama.  Vikwazo kwa vyombo vya habari na Intaneti 
viliendelea.  Ukatili kwa vikundi vidogo uliendelea kutokushughulikiwa, 
hususan Uighurs na Tibetans.  Kanuni mpya za mambo ya kidini zilipitishwa 
katika kupanua ulinzi wa kisheria kwa baadhi ya shughuli za vikundi vya dini 
vilivyosajiliwa, lakini uzuiaji wa vikundi vya dini ambavyo havijasajiliwa 
uliendelea, kama ilivyofanywa kwa chama cha kiroho cha Falun Gong. 
 
Huko Belarus Rais Lukashenko aliendelea kung’ang’ania madaraka yote yeye 
mwenyewe na utawala wake wa kidikteta.  Wanaharakati wa kidemokrasia, 
wakiwemo wanasiasa wa upande wa upinzani, viongozi wa vyama binafsi vya 
wafanyakazi, wanafunzi na wahariri wa magazeti waliwekwa kizuizini, 
kutozwa faini na kufungwa kwa kumkosoa Lukashenko na utawala wake.  
Serikali yake ilizidisha ukaguzi wa kodi na mahitaji mapya ya usajili ili kuleta 
ugumu au kuzikatalia AZISE, vyombo binafsi vya habari, vyama vya siasa, na 
vikundi vya watu wachache na mashirika ya kidini uwezo wa kuendesha 
shughuli zao kisheria. 
 
Pili, haki za binadamu na demokrasia vinafungamana, na vyote viwili ni 
muhimu kwa ajili ya kuwa na utulivu na usalama wa muda mrefu.  Mataifa 
huru na ya kidemokrasia yanayoheshimu haki za raia wake husaidia kuweka 
msingi wa amani ya kudumu.  Kinyume chake, nchi ambazo zinakiuka vikali 
haki za binadamu za watu wao zinaelekea kuwa tishio kwa nchi jirani na 
jumuiya ya Kimataifa. 
 
Burma ni mfano halisi.  Ni kwa kurejea tu kwa Burma kwenye njia ya 
kidemokrasia ilikonyang’anywa ndipo haki za msingi za wananchi wa Burma 
zingezingatiwa.  Baraza la jeshi lililopindua serikali lilikataa kutambua matokeo 
ya uhuru wa kihistoria na uchunguzi wa haki wa kisheria wa 1990.  Utawala wa 
kikatili na uongozi mbaya ulisababisha mateso makubwa kwa wananchi wa 
Burma na kuzidisha hali mbaya kwa majirani zake, kuanzia kufurika kwa 
wakimbizi hadi kuenea kwa magonjwa ya kuambukiza na biashara ya 
mihadarati na binadamu.  Mnano Desemba 16, Baraza la Usalama la Umoja wa 
Mataifa lilifanya majadiliano kuhusu hali iliyoko Burma. 
 
Jamhuri ya Kidemokrisia ya  Watu wa Korea ni mfano mwingine.  Rasi ya Korea 
ilipogawanywa, DPRK na Jamhuri ya Korea (ROK au Korea ya Kusini) zilikuwa 
katika kiwango kimoja cha uchumi, na zote zilikuwa katika utawala wa 
kimabavu.  Uhuru wa kisiasa na kiuchumi umeleta tofauti kati ya Korea zote 
mbili: Hivi leo wananchi wa Korea ya Kaskazini wananyimwa uhuru wa msingi; 
wakati utawala wa kimabavu ulisababisha kuwepo kwa maelfu ya wakimbizi.  
Serikali ilijipatia fedha kupitia shughuli haramu, zikiwemo biashara ya madawa 
ya kulevya, kutengeneza fedha bandia na bidhaa kama sigara, na magendo.  



Pyongyang haikusikia wito wa mara kwa mara wa Jumuiya ya Kimataifa wa 
kuvunja Programu za nyuklia. 
 
Serikali ya Iran iliendelea kudharau matakwa ya wananchi wa Iran ya kuwa na 
serikali inayowajibika, ikaendeleza sera zake hatari za kufuatilia uwezo wa 
silaha za nyuklia, kutoa msaada kwa vikundi vya magaidi, na utetezi – ikiwa ni 
pamoja na kwenye hotuba mbalimbali zilizotolewa kwa wananchi na rais mpya 
– Uharibifu wa nchi mwanachama ya Umoja wa Mataifa (UM).  Kwa kuwanyima 
wananchi wake haki za msingi, kuingilia Irak, kuunga mkono Hizballah, Hamas 
na vikundi vingine vya kigaidi, na kukataa kwake kushiriki kwenye shughuli za 
kusaidia, Iran imejitenga zaidi na jumuiya ya dunia. 
 
Vivyo  hivyo, serikali ya Siria ilikataa wito wa kimataifa wa kuheshimu uhuru 
wa msingi wa watu wake na kuacha kuingilia mambo ya jirani zake.  Siria 
iliendelea kutoa msaada kwa Hizballah, Hamas na vikundi vingine vyenye 
mtizamo hasi vya Kipalestina na haikutoa ushirikiano wa kutosha kwa Tume 
Huru ya Uchunguzi ya Kimataifa kuhusu mauaji ya Beirut ya aliyekuwa Waziri 
Mkuu wa Lebanoni  ar- Hariri.  Ripoti ya Mchunguzi Mkuu ilihitimisha kuwa 
ushahidi ulibaini kuhusika kwa mamlaka za Siria na iliweka wazi kuwa viongozi 
wa Siria, walipokuwa wakidai kutoa ushirikiano, walipotosha wachunguzi kwa 
makundi. 
 
Kinyume chake, huko Balkans, maendeleo mazuri yaliyoonekana kuhusiana na 
haki za binadamu, demokrasia, na utawala wa sheria kwa miaka kadhaa 
iliyopita vimeleta utulivu mkubwa na usalama katika kanda.  Serikali  za 
kidemokrasia zimeongezeka, wahalifu wengi zaidi wa kivita wanahukumiwa, 
idadi kubwa ya watu waliokuwa uhamishoni walirudishwa makwao, uchaguzi 
uliendelea kufuata viwango vya kimataifa, na majirani wanazidisha ushirikiano 
katika kutatua migogoro na matatizo ya kanda.  Nchi nyingi za iliyokuwa 
Yugoslavia zilifanya maendeleo ya kuwafungulia mashataka watuhumiwa wa 
uhalifu wa kivita kwenye mahakama za ndani, jambo ambalo ni muhimu sana 
kwa ajili ya usuluhisho wa Kitaifa na utulivu wa kanda.  Hata hivyo, hadi 
mwishoni mwa 2005, watuhumiwa wawili miongoni mwa watuhumiwa wa 
uhalifu wa kivita, Radovan Karadzic na Ratko Mladic, walikuwa 
hawajapatikana. 
 
Tatu, baadhi ya ukiukwaji mkubwa sana wa haki za binadamu hufanywa na 
serikali ndani ya muktadha wa migogoro ya kivita ya ndani na/au ya nje ya 
mipaka.  Jaribio la 2003 la serikali ya Sudan la kuzima machafuko ya waasi wa 
kiafrika huko Darfur kwa kuwapa silaha wanamgambo wa Janjaweed na 
kuwaruhusu kuleta maangamizi katika eneo hivyo kusababisha mgogoro 
mkubwa.  Mnamo Septemba 2004 Idara ya Nchi itatambulisha kuwa yale 
maangamizi ya kikabila yalitokea Darfur.  Yaliendelea mwaka 2005.  Hadi 



mwishoni mwa 2005, kiasi cha raia elfu 70 waliangamia, karibu milioni 2 
wamehamishwa kutokana na mapigano na zaidi ya wakimbizi 200 elfu 
walikimbilia nchi jirani ya Chad.  Mateso yalienea hatu kwa hatua huko Darfur, 
na kulikuwa na utumiaji nguvu dhidi ya wanawake, ukiwemo ubakaji ambao 
ulitumika kama zana ya vita.  Kulikuwepo ripoti za wanawake kutoroshewa 
jangwani; ambao hatima yao bado haifahamiki.  Makubaliano ya kina ya Amani 
yaliyotiwa saini na Serikali ya Sudan na Chama cha Ukombozi cha Watu wa 
Sudan yalifungua njia ya kupitishwa kwa katiba mwezi Julai na kuundwa kwa 
serikali ya Umoja wa Kitaifa ya kutumika hadi uchaguzi wa 2009.  Umoja wa 
Afrika ulisambaza vikosi elfu moja kwenda Darfur, ambapo kuwepo kwake 
kulisaidia kudhibiti vurugu japo sio zote.  Hadi mwishoni mwa 2005, 
mashambulizi ya raia yaliyofanywa na Janjaweed waliosaidiwa na serikali 
yaliendelea. 
 
Rekodi duni ya haki za binadamu ya Nepal ilizidi kuwa mbaya.  Serikali 
iliendelea kufanya vitendo vibaya vya udhalilishaji wakati na baada ya hali ya 
hatari ya Februari-Aprili ambayo ilisimamisha haki zote za msingi isipokuwa 
amri za kumfikisha mfungwa kortini.  Katika matukio mengi serikali ilipuuzia 
amri ya kumfikisha mfungwa mahakamani zilizotolewa na Mahakama kuu na 
mara kwa mara ilikamata wanafunzi na viongozi wa Chama cha Siasa. Askari 
waasi wanaofuat siasa za Mau pia waliendeleza kampeni za mateso, mauaji, 
upigaji mabomu, kuandikisha watoto jeshini, utekaji nyara, ukamataji kwa 
nguvu na kulazimisha shule na biashara kufungwa. 
 
Migogoro ya kisiasa huko Cote d’Ivoire, ambayo iliendelea kuigawa nchi, 
ilisababisha udhalilishaji zaidi mwaka 2005 ukiwemo ubakaji, mateso na mauaji 
nje ya mahakama yaliyofanywa na serikali na vikundi vya usalama vya waasi.  
Kulikuwa na taarifa chache za waasi za uandikishaji wanajeshi watoto, na wengi 
waliachiliwa.  Vurugu na vitisho vya vurugu dhidi ya upinzani wa kisiasa 
ziliendelea.  Pamoja na jitihada zilizoendelea za jumuiya ya Kimataifa na Umoja 
wa Afrika, mchakato wa kisiasa wa kuanzisha serikali ya mseto uliendelea 
kushindwa.  Hadi mwihoni mwa Septemba, ni kazi ndogo tu ya kutayarisha 
uchaguzi uliopangwa kwa Oktoba 30 ilikwua imekamilishwa, na unyang’anyi 
silaha kundi jipya la Waasi ulikuwa haujaanza.  Mnano Oktoba 6, Umoja wa 
Afrika uliamua kumwongezea Rais Laurent Gbagbo kipindi cha uongozi hadi 
mwaka mmoja. 
 
Huko Chechnya na mahali pengine katika jimbo la Caucasus la Urusi ya 
Kaskazini, vikosi vya shirikisho na vikosi vya Chenchen vya Moscow vilifanya 
udhalilishaji ikiwa ni pamoja na utesaji, ukamataji kwa muda, upotevu na 
uwekaji watu kizuizini kiholela.  Majeshi ya Chechen ya upande wa Moscow 
wakati mwingine yalifanya mambo tofauti na mfumo wa amri ya Kirusi; na 
hakukuwepo na ishara kwamba mamlaka za Shirikisho zilifanya jitihada zozote 



za kuwatawala au kuwawajibisha kwa udhalilishaji wa kupita kiasi.   Majeshi 
yanayopinga serikali yaliendelea pia kupiga mabomu ya kigaidi na ukiukaji 
mkubwa wa haki za binadamu katika Caucasus ya Kaskazini.  Mwaka 2005 
ulishuhudia kuenea kwa vurugu na udhalilishaji katika kanda yote, ambako 
kulikuwa na hali ya uhalifu na rushwa. 
 
Kanda ya Maziwa Makuu ya Afrika ya Kati, iliyojumuisha Jamhuri ya 
Kidemokrasia ya Kongo (DRC), Rwanda, Burundi na Uganda, iliathiriwa na vita 
vya wenyewe kwa wenyewe, vurugu kubwa baina ya makabila na migogoro 
mikubwa iliyohusiana na ukiukwaji wa haki za binadamu kwa zaidi ya karne 
moja hivi.  Hata hivyo, kwa mwaka 2005 vurugu zilikuwa chache na hali ya haki 
za binadamu iliboreshwa kwa dhahiri, ikiwatia moyo maelfu ya watu 
waliokuwa uhamishoni; hususan warundi, kurejea nyumbani.  Burundi 
ilikamilisha mchakato wake wa miaka minne ya mpito, na kulikuwa na 
maendeleo ya uchaguzi wa kihistoria katika Jamhuri ya Kidemokrasia ya Kongo.  
Serikali katika Kanda ya Maziwa Makuu zilipiga hatua kubwa katika 
kuwaruhusu maelfu ya wanajeshi watoto kurudi makwao walio kwenye majeshi 
yao wale waliomo kwenye vikundi mbalimbali vya waasi.   Wakati huohuo, 
vikundi mbalimbali vyenye silaha vilivyoko Mashariki ya Kongo viliendelea 
kuharibu utulivu katika kanda na kushindania wenyewe kwa wenyewe raslimali 
muhimu na za asili, licha ya kwamba Umoja wa Mataifa ulisaidia operesheni za 
jeshi la Kongo za kutawanya vikundi vyenye silaha katika Jamhuri ya 
Kidemokrasia ya Kongo.  Maelfu ya waasi kutoka Rwanda, Uganda na Burundi; 
wakiwemo waasi wa Rwanda walioongoza mauaji ya kikabila ya Rwanda 
mwaka 1994, waliendelea kupinga serikali za nchi zao husika, kushambulia raia 
katika Jamhuri ya Kidemokrasia ya Kongo, na kufanya vitendo vingi vya 
udhalilishaji, hususan dhidi ya wanawake na watoto.  Serikali za Rwanda na 
Uganda ziliripotiwa kuendelea kupeleka silaha isivyo halali kwa vikundi vyenye 
silaha vilivyoendesha na kufanya vitendo vya udhalilishaji mashariki mwa 
Jamhuri ya Kidemokrasia ya Kongo. 
 
Huko Kolumbia ukiukaji wa haki za binadamu uliohusiana na mgogoro wa vita 
vya ndani vilivyodumu kwa miaka 41 uliendelea.  Hata hivyo, Serikali ilizidisha 
shughuli zake za kijeshi dhidi ya vikundi vilivyokuwa na silaha kinyume na 
sheria na urejeshaji wa vikundi vya kijeshi makwao vilisaidia kupunguza mauaji 
na utekaji nyara.  Aidha Kolombia ilianza mchakato wa miaka minne wa 
kutekeleza kanuni za mtindo mpya wa kushughulikia tuhuma za uhalifu.  Hata 
hivyo, ukwepaji wa adhabu umebakia kuwa kikwazo kikubwa, hususan kwa 
viongozi waliotuhumiwa kukiuka haki za binadamu siku za nyuma. Pamoja na 
baadhi ya askari wa jeshi ambao walishirikiana na vikundi vya kijeshi. 
 
Nne, pale ambapo Jumuiya ya wananchi na vyombo vya habari binafsi 
vinadhibitiwa, uhuru wa msingi wa kusema, kujiunga na chama, na kufanya 



mikutano hudhoofishwa.  Jumuiya  ya wananchi yenye nguvu na vyombo vya 
habari vinavyojitegemea vinasaidia kuweka hali ambamo haki za binadamu 
zinaweza kustawi kwa kuamsha urazini kwa wananchi kuhusu haki zao, 
kufichua udhalilishaji, kushinikiza mageuzi, na kufanya serikali iwajibike. 
 
Serikali inapaswa kutetea – sio kukiuka utekelezaji wa uhuru wa msingi wa 
amani unaofanywa na vyombo vya habari na vyama vya wanacnhi hata kama 
havikubaliani na maoni au matendo yao.  Vipingamizi ambavyo vinawekwa na 
sheria kuhusu utekelezaji wa uhuru huo vinaweza tu kuhalalishwa kwa 
kiwango ambacho vitakubaliana na wajibu wa haki za binadamu na kwamba sio 
tu kisingizio cha kuzuia haki hizo. 
 
Wakati nchi zinatumia sheria kama silaha ya kisiasa au chombo cha 
unyamazishaji jumuiya za wananchi na vyombo vya habari, zinatawala kwa 
sheria badala ya kushikilia utawala wa sheria.  Utawala wa sheria unafanyakazi 
ya ukaguzi wa mamlaka ya dola, ina maana ni mfumo uliowekwa kwa ajili ya 
kulinda haki za binadamu za mtu dhidi ya mamlaka ya dola.  Kinyume chake, 
utawala wa sheria unaweza ukatumia vibaya madaraka, k.v. kutumia vibaya 
sheria na mfumo wa mahakama kuendeleza mamlaka ya watawala kwa 
wanaotawaliwa. 
 
Mwaka 2005, nchi nyingi zenye machafuko duniani zilipitisha au ziliamua 
kutumia sheria dhidi ya vyombo vya habari na AZISE.  Kwa mfano: 
 
Serikali ya Kambodia ilitumia shereia zilizopo za uhalifu wa kuchafua sifa, 
kuogofya, kukamata, na kuwafunga wakosoaji na wapinzani katika mwaka huo. 
 
China ilizidisha vikwazo dhidi ya vyombo vya habari na Intaneti, 
vilivyosababisha kukamatwa kwa watu wawili. 
 
Serikali ya Zimbabwe iliwakamata watu waliomkosoa Rais Mugabe, 
kuwabughudhi na kuwaweka ndani waandishi wa habari kiholela, kulifungia 
gazeti moja binafsi, kuwatawanya waandamanaji kwa nguvu, kuwakamata na 
kuwaweka kizuizini viongozi wa upinzani na wafuasi wao. 
 
Huko Venezuela sheria mpya inayosimamia kashafa za maandishi, uchafuaji wa 
sifa, na utangazaji wa habari, uliambatana na bughudha za kisheria na vitisho 
vilivyosababisha kunyimwa uhuru wa vyombo vya habari na hali ya udhibiti 
binafsi.  Ripoti ziliendelea kuwepo kwamba wawakilishi na wafuasi wa serikali 
wanaogofya na kuwatisha wapinzani wa kisiasa, AZISE mbalimbali za haki za 
binadamu, na vikundi vingine vya jumuiya za kijamii.  Baadhi ya AZISE zilidai 
pia kwamba serikali ilitumia mahakama kuuwekea mipaka upinzani wa kisiasa. 
 



Huko Belarus serikali ya Lukashenko ilizidisha ukandamizaji wake dhidi ya 
vikundi vya upinzani na iliziwekea jumuiya za raia vikwazo vipya.  Kukamatwa 
kwa sababu za kisiasa kuliendelea, baadhi ya magazeti binafsi yalifungiwa, na 
shughuli za wengine zilikwamishwa, na AZISE kubughudhiwa. 
 
Nchini Urusi yalikuwepo mashambulizi katika ofisi za AISE, matatizo ya Usajili, 
vitisho kwa viongozi na wafanyakazi wa AISE na matatizo ya VIZA kwa 
wafanyakazi wa AISE wageni vilikuwa na athari mbaya, kama bunge 
lilivyofanya kupitisha sheria mpya kali kuhusiana na AZISE.  Kremlin vilevile 
ilizuia sauti za ukosoaji katika vyombo vya habari.  Serikali  ilipunguza uanuwai 
wa vyombo vya utangazaji, hususan televisheni, chanzo kikuu cha habari kwa 
wananchi walio wengi wa Urusi.  Hadi mwisho wa 2005 vituo vyote vya 
televisheni binafsi vilikuwa vimechukuliwa ama na serikali au na mashirika 
rafiki na serikali. 
 
Tano, uchaguzi wa kidemokrasia wenyewe hauhakikishi kwamba haki za 
binadamu zitaheshimiwa, lakini unaweza kuweka nchi katika njia ya mageuzi na 
kuweka msingi wa ufuataji wa ulinzi wa haki za binadamu. Hata hivyo, 
uchaguzi wa kidemokrasia, ni muhimu kwa safari ya kuelekea kwenye 
demokrasia.  Ni muhimu sana katika  kuwa na serikali inayowajibika na asasi za 
serikali ambazo zinafuata utawala wa sheria na ambazo zinawajibika na mahitaji 
ya raia wake. 
 
Nchini Irak mwaka 2005 ulikuwa wa maendeleo makubwa kwa demokrasia, 
haki za kidemokrasia na uhuru.  Kulikuwepo na ongezeko kubwa la AZISE na 
vyama vingine vya jumuiya za raia ambavyo vinaendeleza haki za binadamu.  
Uchaguzi wa wabunge wa Januari 30, umeonyesha maendeleo makubwa katika 
kuimarisha asasi za serikali katika kulinda haki za binadamu na uhuru kwenye 
nchi ambayo historia yake iliharibiwa na ukiukwaji mbaya zaidi wa baadhi ya 
haki za binadamu hivi karibuni.  Wakati wa kura ya maoni ya Oktoba 15 na 
uchaguzi wa Desemba 15, wapiga kura wa Iraki walipitisha katiba ya kudumu 
na iliwachagua wabunge wa bunge jipya la nchi, Baraza la wawakilishi, hivyo 
kuimarisha asasi za kidemokrasia ambazo zitaweza kuweka mfumo wa 
mustakabali wa kidemokrasia.  Ingawaje uchaguzi wa kihistoria na asasi mpya 
za serikali ya kidemokrasia zinaweka mfumo wa maendeleo halisi, maisha ya 
raia na muundo wa jamii uliendelea kubanwa vikali kutokana na kuenea kwa 
vurugu hasa zile zilizosababishwa na waasi na magaidi. Zaidi ya hayo, 
wanamgambo wa madhehebu na askari wa usalama mara kwa mara waliamua 
wenyewe bila kuhusisha mamlaka  ya serikali.  Bado, serikali ilipanga na kufuata 
muelekeo wa kisheria na kiuchaguzi unaoheshimu haki za kisiasa. 
 
 



Ingawaje waafghani walinyimwa haki za msingi za binadamu mwaka huo, 
mwaka 2005 waliendelea kuonyesha ujasiri na wajibu wao kwa mustakabali wa 
uhuru na kuheshimu haki za binadamu.  Septemba 18, ilikuwa kilele cha 
uchaguzi wa kwanza wa bunge kwa karibu miongo mitatu.  Wanawake walipiga 
kura ka hamasa kubwa sana katika uchaguzi huo, ambao ulijumuisha wagombea 
wanawake 582.  Wanawake sitini na nane walichaguliwa katika Bunge la 
kutunga sheria kwa viti maalumu vilivyotengwa kwa ajili ya wanawake chini ya 
Katiba ya 2004.  Wanawake kumi na saba kati ya 68 wangeweza kuchaguliwa 
kutokana na haki yao wenyewe hata bila ya kutengewa viti.  Katika Bunge la 
Malodi, viti 17 kati ya 34 vilivyoteuliwa na rais vilitengewa wanawake; 
mabaraza ya majimbo yalichagua wanawake 5 zaidi na kufanya jumla ya 
wanawake 22.  Uchaguzi wa bunge wa Septemba 18 ulifanyika dhidi ya kikwazo 
cha serikali kuendelea kupigania kupanua mamlaka yake kwenye vituo vya 
majimbo, kutokana na hali ya kutokuwa na usalama kuendelea na vurugu za 
upinzani katika baadhi ya maeneo. 
 
Huko Ukraine kulikuwepo na mafanikio makubwa katika utekelezaji wa haki za 
binadamu kufuatia mapinduzi ya  Orange, ambayo yalisababisha kuchaguliwa 
kwa serikali mpya inayoonyesha matakwa ya wananchi.  Mwaka 2005 
uwajibikaji wa maofisa polisi uliongezeka na vyombo vya habari vilinufaika na 
uhuru. 
 
Uingiliaji wa uhuru wa kukusanyika ulikoma kwa kiwango kikubwa, na mipaka 
mingi kuhusiana na uhuru wa kujiunga na vyama iliondolewa.  Vikundi vingi 
vya ndani na vya kimataifa vya haki za binadamu pia vilifanya kazi bila ya 
kubughudhiwa na serikali. 
 
Indonesia, nchi yenye waislamu wengi zaidi duniani, ilipata mafanikio 
makubwa katika kuimarisha usanifu wa mfumo wake wa kidemokrasia.  
Kufuatia mfululizo wa chaguzi za ndani za kihistoria, waindonesia wameweza 
kuwachagua viongozi wao moja kwa moja katika ngazi za miji, kwenye utawala 
wa kifalme, na kijimbo kwa mara ya kwanza.  Kulikuwa na mafanikio muhimu 
kuhusiana na hali ya haki za binadmu, ingawaje matatizo makubwa yalibakia, 
na ukiukwaji mkubwa kuendelea.  Maendeleo muhimu yalikuwa kilele cha 
makubaliano ya amani ya Agosti 15 pamoja na Chama cha Free Aceh 
yaliyohitimisha  miongo ya mapigano ya kijeshi.  Vilevile serikali ilizindua 
Baraza la Wananchi wa Papua na kuchukua hatua nyingine kukamilisha Sheria 
Maalum ya  2001 ya Kujitawala kuhusu Papua. 
 
Lebanoni ilipata maendeleo makubwa katika kuhitimisha kukaliwa kijeshi kwa 
miaka 29  na Siria na kupata upya uhuru chini ya bunge la Kidemokrasia 
lililochaguliwa.  Hata hivyo, athari zinazoendelea za kisiria zilibakia kuwa tatizo. 
 



Liberia iliibuka kwenye uwanja wa kidemokrasia wa kimataifa kwa kujiondoa 
kwenye vurugu za nyuma na kuelekea mstakabali huru na wa kidemokrasia. 
 
Mnano Novemba 23, Mama Ellen Johnson Sirleaf alitangazwa mshindi wa 
uchaguzi wa rais wa vyama vingi, hivyo kumfanya kuwa mwanamke wa 
kwanza Afrika kuwa Mkuu wa nchi na kufikia kilele muhimu cha nchi kupita 
kutoka nchi ya vita vya wenyewe kwa wenyewe hadi demokrasia.  Serikali ya 
mpito kwa ujumla iliheshimu haki za binadamu za raia wake na ilipitisha sheria 
za kuimarisha haki hizo.  Hata hivyo unyanyasaji wa polisi, rushwa ya viongozi 
na matatizo mengine yaliendelea na yalizidishwa na vita vya wenyewe kwa 
wenyewe vilivyodumu kwa miaka 14, ikiwemo uharibifu mkubwa wa 
miundombinu na kuenea kwa umaskini na ukosefu wa ajira. 
 
Sita, mafanikio katika mageuzi ya kidemokrasia na haki za binadamu 
hayakupangwa wala kudhaminiwa.  Baadhi ya nchi bado zina asasi duni za 
serikali ya kidemokrasia na zinaendela kupambana;  nyingine bado hazijajiingiza 
kikamilifu kwenye mchakato wa kidemokrasia.  Hatua zenye mafanikio huweza 
kuharibiwa na tofauti.  Yawezekana kuwepo hali mbaya ya urudishaji nyuma.  
Serikali zilizochaguliwa kidemokrasia haziongozi kidemokrasia wakati wote 
zinapokuwa madarakani. 
 
Mwaka 2005, nchi nyingi ambazo zilikuwa zimejiingiza zenyewe kwenye 
mageuzi ya kidemokrasia zilionyesha maendeleo mchanganyiko; baadhi kurudi 
nyuma. 
 
Rekodi ya haki za binadamu ya Jamhuri ya Kyrgyz iliboreshwa sana kufuatia 
mabadiliko ya Uongozi kati ya Machi na Julai, ingawa matatizo yalibakia.  Rais 
Akayer alitoroka nchini baada ya waandamanaji wa upande wa upinzani 
kuchukua jengo muhimu la serikali katika makao makuu kupinga uchaguzi 
uliokuwa na dosari, uchaguzi wa rais wa Julai na uchaguzi wa wabunge wa 
Novemba ulileta mabadiliko mazuri katika baadhi ya maeneo tofauti na chaguzi 
zilizotangulia.  Hata hivyo, mageuzi ya kikatiba yalisimama na rushwa ikabakia 
kuwa tatizo kubwa sana. 
 
Huko Ecuador, bunge lilimuondoa kidemokrasia Rais aliyechaguliwa Lucio 
Gutierrez, mwezi Aprili kufuatia maandamano makubwa na kujiondoa kwa 
jeshi na uongozi wa polisi wa taifa katika kusaidia wananchi.  Makamu wa Rais 
Alfredo Palacio alimrithi Gutierrez, na uchaguzi ulipangwa kufanyika mwaka 
2006. 
 
Ingawa serikali ya mpito ya Jamhuri ya kidemokrasia ya Kongo iliahirisha 
uchaguzi mkuu wa taifa hadi 2006, nchi ilifanya uchaguzi wake wa kwanza wa 
kidemokrasia baada ya miaka 40.  Kwa kishindo wapiga kura waliidhinisha 



katiba mpya kwa kura za maoni za kitaifa kwa uhuru na haki, ingawa 
zilikuwepo dosari kadhaa. 
 
Mwezi Juni, Bunge la Uganda liliidhinisha marekebisho yaliyokuwa na utata ya 
kuondoa mipaka ya kipindi cha urais, na kumfagilia njia Rais Museveni 
kugombea kipindi cha tatu.  Hata hivyo, raia walipiga kura ya maoni kupitisha 
mfumo wa serikali ya vyama vingi, na bunge lilifanya marekebisho ya sheria za 
uchaguzi ili kujumuisha ushiriki wa vyama vya upinzani katika uchaguzi na 
serikalini. 
 
Serikali ya Misri iliirekebisha katiba yake ili kuruhusu uchaguzi wa kwanza wa 
Rais wa vyama vya vomgo.  Vyama vya siasa 10 viliandikisha wagombea, na 
kipindi cha kampeni kilifunikwa na mjadala wa nguvu wa kitaifa na utambuzi 
na ushiriki mkubwa kisiasa.  Hata hivyo, waliojitokeza kupiga kura walikuwa 
wachache na kulikuwepo na taarifa za kuenea kwa udanganyifu wakati wa 
upigaji kura.  Mgombea mwenza wa urais Ayman Nour, ambaye kinga yake ya 
ubunge iliisha Januari, alihukumiwa kifungo cha miaka 5 mwezi Desemba kwa 
mashtaka ya udanganyifu baada ya kesi iliyoendeshwa kwa miaka sita ambayo 
ilishindwa kufikia viwango vya msingi vya kimataifa.  Uchaguzi wa wabunge 
wa mwezi Novemba na Desemba ulipata mafanikio makubwa kutoka  kwa 
wagombea waliojumuishwa na kikundi cha Muslim Brotherhood kilichotengwa 
na jamii.  Uchaguzi huu uliharibiwa na jeshi la usalama kutumia nguvu 
kupindukia; mahudhurio madogo, na udanganyifu wa kura.  Serikali ilikataa 
kuwakubalia waangalizi wa kimaaifa kwenye uchaguzi wao wa Rais na 
wabunge.  Baraza la Taifa la Haki za Binadamu, lililoanzishwa na bunge la Misri, 
lilitoa ripoti yake ya kwanza ya mwaka, likielezea kwa ukweli ukiukaji wa 
serikali. 
 
Wakati wa uchaguzi wa wabunge wa Ethiopia mwezi Mei, waangalizi wa 
Kimataifa waligundua dosari nyingi na vitisho kwa wapiga kura.  
Waandamanaji wengi waliokuwa wakipinga uchaguzi waliuawa na majeshi ya 
usalama.  Mamlaka ziliwaweka kizuizini, kuwapiga na kuwaua wapinzani, 
wafanyakazi wa AZISE , vikundi vya wachache na wanahabari. 
 
Uchaguzi wa Novemba wa wabunge wa Azerbaijan, wakati kukiwa na 
mafanikio katika baadhi ya maeneo, ulishindwa kufikia viwango vingi vya 
kimataifa.  Kulikuwa na ripoti nyingi za kuaminika za viongozi wa ndani 
kuingilia mchakato wa kampeni na kutumia vibaya raslimali za nchi, kuwa na 
uhuru mdogo wa kukusanyika, polisi kutumia nguvu isivyofaa kutawanya 
waandamanaji, na udanganyifu na dosari kubwa katika kuhesabu kura na 
kuziorodhesha.  Hivyo, hatua za ziada zilizochukuliwa kuhusu malalamiko ya 
baada ya uchaguzi hazijashughulikia kikamilifu matatizo ya mchakato wa 
uchaguzi. 



 
 
 
 
Kazakhstan imeoneysha mabadiliko katika kipindi cha kabla ya uchaguzi kwa 
ajili ya uchaguzi wa rais wa Desemba, lakini kwa jumla ilipungukiwa na 
viwango vya kimataifa vya uchaguzi huru na wa haki.  Shirika la usalama na 
ushirikiano katika ofisi ya Taasisi ya Demokrasia na Haki za Binadamu Ulaya 
liligundua vipingamizi vikubwa katika hotuba za kisiasa ambazo zilikataza aina 
fulani za ukosoaji wa rais, matumizi yasiyo sawa ya vyombo vya habari kwa 
upinzani na wagombea wa kujitegemea, na uvurugaji wa kikatili wa matukio ya 
kampeni za upinzani.  Sheria zilizotungwa mwaka 2005, hususan sheria ya siasa 
kali, marekebisho ya usalama wa taifa na marekebisho ya sheria ya uchaguzi, 
ulinzi wa kisheria wa haki za binadamu ulioharibiwa na kuongeza madaraka ya 
tawi la utendaji ili kuwarekebisha na kuwadhibiti wananchi na vyombo vya 
habari.  Lakini Mahakama ya Kikatiba inaichukulia kinyume cha Katiba sheria 
ya kuzuia Asasi ya kiserikali. 
 
Rekodi ya haki za biandamu ya Uzbekistan, ambayo tayari si nzuri, ilikuwa 
mbaya mno mwaka 2005.  Machafuko makali ya mwezi Mei katika Jiji la Adijon 
yaliyosababisha matumizi ya nguvu zisizolingana za mamlaka na msukosuko 
wa matukio ya seikali ya uonevu ambayo yalitawala katika mwaka.  Machafuko 
yalianza baada ya mlolongo wa malalamiko ya amani ya kila siku kwa 
kusaidiwa na wafanyabiashara walioshtakiwa kati ya Februari na Mei kwa 
uislamu wenye siasa kali.  Usiku wa Mei 12-13, watu wasiojulikana 
walinyang’anya silaha kutoka kwa askari walinzi, walivamia gereza la jiji 
ambapo wadaiwa walikuwa wanashikiliwa, waliwaua walinzi kadhaa na 
kuwaachia wafungwa mia kadhaa wakiwemo wadaiwa.  Kisha walilishikilia 
jengo la utawala la mkoa na kuwashikilia mateka.  Tarehe 13 Mei, kwa mujibu 
wa maelezo ya aliyeshuhudia, vikosi vya serikali vilifyatua silaha bila kubagua 
katika umati uliokuwa na raia wasio na silaha na kusababisha vifo vya mamia ya 
watu.  Baada ya mauaji hayo, serikali iliwashambulia, kuwapiga na kuwafunga 
wanaharakati wengi wa haki za binadamu, waandishi wa habari na wengine 
waliozungumza kuhusu matukio hayo, na iliwahukumu watu wengi kwenda 
gerezani kwa mashtaka ambayo hayaendani na viwango vya kimataifa.  Serikali 
ilizilazimisha AZISE nyingi za ndani na za kimataifa kufungwa na kuzizuia kwa 
nguvu zile zilizoendelea kufanya kazi. 
 
Huko Urusi, jitihada ziliendelea kuelekeza madaraka katika Kremlin na 
kuelekeza demokrasia kutoka juu kwenda chini.  Kufikia hapo, Kremlin ilifuta 
uchaguzi wa moja kwa moja wa magavana kwa faida ya uchaguzi wa rais na 
uidhinishaji wa sheria.  Katika muktadha wa sasa wa Urusi, ambapo taratibu za 
vyombo vya dola ni dhaifu, mfumo huu unazuia uwajibikaji wa serikali kwa 



wapiga kura wakati unaelekeza zaidi madaraka katika serikali.  Marekebisho 
katika sheria ya uchaguzi na vyama vya siasa yalitolewa kama yanayokusudia 
kuimarisha vyama vya siasa kwa muda mrefu, kwa hakika yangeweza 
kupunguza uwezo wa vyama vya upinzani kushindana katika uchaguzi.  
Mwelekeo huu, ukichukuliwa pamoja na kuendelea kuzuia vyombo vya habari, 
bunge lenye ridhaa, rushwa na uteuzi katika utekelezaji wa sheria, shinikizo la 
kisiasa katika mahakama, na usumbufu wa baadhi ya AZISE, vimesababisha 
kumomonyoka kwa uwajibikaji wa viongozi wa serikali kwa wananchi. 
 
Rekodi za haki za binadamu Pakistani ziliendelea kuwa duni licha ya kauli ya 
Rais Musharraf ya msimamo katika mabadiliko ya demokrasia na “mjadala wa 
kuelimisha”.  Vikwazo viliendelea katika uhuru wa kutembea, kujieleza, 
ushirikiano na dini.  Maendeleo katika demokrasia yalizuiwa.  Wakati wa 
uchaguzi wa serikali za Mitaa mwaka 2005, waangalizi wa kimataifa na wa 
nchini waligundua dosari kubwa, ikiwa ni pamoja na kuingiliwa kwa vyama vya 
siasa ambako kuliathiri matokeo ya kura katika sehemu za nchi.  Polisi 
waliwaweka kizuizini wanaharakati elfu kumi wa Pakistan People’s Party 
mwezi Aprili kabla ya kuwasili kwa mume wa Benazir Bhuto, Asif Ali Zardari 
kwa ajili ya mkutano.  Vikosi vya usalama vilifanya mauaji nje ya mahakama, 
ukatili usiostahili, kukamatwa kiholela na mateso.  Rushwa ilienea katika serikali 
na jeshi la polisi, na serikali ilifanya jitihada ndogo kupambana na tatizo hili. 
Viongozi wa jeshi la polisi ambao walikiuka haki za biandamu kwa kawaida 
walifaidika na kutopata adhabu ya kisheria moja kwa moja. 
 
Licha ya ugumu wa ukweli na vikwazo vya hali ya juu, kuna ongezeko duniani 
kote la mahitaji ya uhuru mkubwa wa mtu binafsi na wa kisiasa na la usambazaji 
wa kanuni za kidemokrasia.  Kwa mfano katika kanda ya Eneo la Mashariki ya 
Kati na Afrika ya kaskazini (BMENA), katika miaka ya karibuni kanda 
imeshuhudia kuanza kwa siasa ya vyama vingi, uchaguzi ambao haujawahi 
kutokea, ulinzi mpya kwa wanawake na watu walio wachache na wito wa 
wenyeji wa mabadiliko ya kidemokrasia ya amani. 
 
Katika mkutano wa Mustakabali wa Novemba 2005 uliofanyika Manama, 
Bahrain, viongozi 40 wanaowakilisha vyama vya kiraia kutoka nchi 16 za 
BMENA walishiriki pamoja na mawaziri wao wa mambo ya nje.  Viongozi wa 
wananchi walieleza seti ya vipaumbele kwa mkazo maalumu katika utawala wa 
sheria, uwazi, haki za binadamu na kuwawezesha wanawake.  Miongoni mwa 
hao wanaotumikia katika ujumbe huu wa wananchi walikuwa wawakilishi 
kutoka Msaada wa Maendeleo wa Demokrasia (DAD), ambao waliwasilisha 
matokeo ya majadiliano na mijadala iliyofanyika katika mwaka kati ya viongozi 
wa wananchi na wenzao wa serikali kuhusu mada muhimu za marekebisho ya 
uchaguzi na uanzishaji wa vyama halali vya siasa.  Mtandao wa DAD unaokua 
unajumuisha mamia ya viongozi wa wananchi kutoka kanda ya BMENA.  Ili 



kusaidia vizuri jitihada za marekebisho zinazokua katika kanda, Taasisi ya 
Mustakabali ya kutoa msaada wa moja kwa moja kwa wananchi na Mfuko wa 
Mustakabali wa kusaidia uwekezaji katika kanda pia vilizinduliwa katika 
Mkutano.  Kiwango  na uwezo wa ushiriki wa wananchi katika mkutano wa 
Mustakabali kilikuwa cha kihistoria na chenye manufaa na mkutano uliweka 
vigezo muhimu kwa ajili ya mjadala na ubia wa kweli kati ya wananchi na 
serikali mbalimbali kuhusu masuala ya marekebisho ya siasa. 
 
Mkutano wa Mustakabali ni moja ya taratibu nyingi ambapo Marekani, kundi 
jingine la nchi 8 na serikali za kanda zinaunga mkono hamu ya wenyeji ya 
marekebisho katika  eneo la mashariki ya Kati na Afrika ya Kaskazini. 
 
Mahitaji ya haki za binadamu na demokrasia yanayoongezeka duniani kote 
yaliyoelezwa katika ripoti hizi si matokeo ya kazi yenye hisia za mtu ya baadhi 
ya upembuzi au ya kuweka utaratibu wa serikali za kigeni.  Badala yake, wito 
huu umetokana na mahitaji makubwa ya binadamu kuishi katika utu na uhuru 
wa kujiamulia na kutokana na ujasiri binafsi na mshikamano wa wanaume na 
wanawake katika kila umri na katika kila jamii ambao wanatumikia na kujitoa 
kwa ajili ya uhuru. 
 


